Қазақстан Ұлттық Банкі қызметінің басым бағыттары бойынша зерттеулерді жүргізу үшін гранттар ұсынуға ізденушілерге конкурстық іріктеу жүргізуге конкурстық құжаттамаға 1-қосымша


ЗЕРТТЕУ ТАҚЫРЫБЫНА АРНАЛҒАН ТЕХНИКАЛЫҚ ТАПСЫРМА:
ҚАЗАҚСТАННЫҢ БАНК СЕКТОРЫНЫҢ РЕНТАБЕЛЬДІЛІГІ ЖӘНЕ ҚАРЖЫЛЫҚ ТҰРАҚТЫЛЫҚ: ҚАЛЫПТАСУ ФАКТОРЛАРЫ ЖӘНЕ НЕГІЗГІ ӨЗАРА БАЙЛАНЫСТАРДЫ ТАЛДАУ»

	Жауапты бөлімше
	Қаржылық тұрақтылық және зерттеулер департаменті

	1. Зерттеудің мақсаты мен міндеттері, зерттеу нысаны, зерттеу міндетінің өзектілігі мен негізділігі

	Зерттеу мәселесін белгілеу
	Банк секторының рентабельділігі экономиканың қаржылық тұрақтылығын қамтамасыз етуде сектордың қаржылық «денсаулығының» көрсеткіштерінің бірі ретінде шешуші рөл атқарады. Қазақстанда банк секторының рентабельділігі соңғы жылдары оң серпінді көрсетіп отыр. Алайда, қол жеткізілген нәтижелерге қарамастан, сектор сыртқы экономикалық және ішкі (салық салуды саралау, ең төменгі резервтік талаптарды ұлғайту және т.б.) бірқатар сын-қатерлерге тап болады. Бұл факторлар операциялық тиімділікке және сол арқылы банктердің әлеуетті қаржылық тұрақтылығына айтарлықтай әсер етеді.
Банк қызметінің табыстылығын анықтайтын факторларды түсіну қаржы жүйесінің тұрақтылығын бағалау және тиімді реттеушілік саясатты қалыптастыру үшін маңызды. Рентабельділік банктердің экономикалық күйзелістерге төтеп беру және тәуекелдерді тиімді басқару қабілетін ғана емес, сонымен қатар олардың несиелеуді кеңейту және салымшылардың сенімін сақтау қабілетіне де әсер етеді.
Осылайша, бұл зерттеу банктердің табыстылығы мен қаржылық тұрақтылығы арасындағы өзара байланысты талдауға, ықтимал жүйелік осалдықтарды анықтауға, сондай-ақ Қазақстандағы банк секторының сенімділігі мен тұрақтылығын арттыру бойынша ұсыныстар әзірлеуге бағытталған.

	Зерттеу мақсаты*
	1. Банк қызметінің табыстылығын анықтайтын негізгі факторларды айқындау (макроэкономикалық факторлар, пайыздық мөлшерлемелер, операциялық тиімділік, бизнес үлгісі, пайыздық/пайыздық емес кірістер).
2. Рентабельділік пен қаржылық тұрақтылық арасындағы өзара байланысты талдау: рентабельділіктің ұлғаюы банктердің тәуекел дәрежесінің өсуі арқылы қаржылық тұрақтылықтың жүйелік тәуекелдерінің жоғарылауына алып келеді ме? Банк рентабельділігінің деңгейі несие ресурстарын экономиканың әртүрлі секторлары, қарыз алушылардың түрлері, несие мерзімділігі және басқа да сипаттамалар негізінде қайта бөлуде қалай әсер ететінін бағалаңыз. 
3. Банктерді кірістілік деңгейі бойынша олардың әрқайсысында тиісті сипаттамалары бар (экожүйелер, несиелеу бағыттары, активтердің мөлшері және т.б.) кіші топтарға бөлу. Банк секторының шоғырлану деңгейі мен олардың рентабельділігі қалай байланысты? 
4. Банктердің алынған пайдасын ұзақ мерзімді дамуға қайта инвестициялау үшін пайдалану дәрежесін зерттеу.
5. Банк секторының рентабельділігі мен экономикалық өсу арасындағы өзара байланыстың эндогенділігін талдау: банк секторының табыстылығының өсуі (немесе төмендеуі) экономиканың нақты секторына кредит беру көлемінің сапалы ұлғаюына (қысқаруына) және соның салдарынан экономикалық өсудің жеделдеуіне (немесе баяулауына) алып келеді ме? 

	2. Зерттеудің жетекші орындаушылары
Зерттеу жүргізу үшін ізденуші жетекші орындаушыларды тартады, олардың ішінен мына талаптарға сәйкес келетін зерттеу жетекшісі тағайындалады: 
1) рецензияланатын мерзімді және (немесе) ғылыми басылымдарда ұқсас тақырыптарда немесе экономика мен қаржы саласында жарияланымы бар;
2) ұқсас салады ғылыми дәрежесі және (немесе) жұмыс тәжірибесі бар, бұл зерттеу тақырыбына байланысты жалпы қағидаттар мен мәселелерді түсінуге мүмкіндік береді.

	3. Зерттеу жүргізу мерзімі
(Зерттеу жүргізу мерзімінде ҚРҰБ-ның зерттеу нәтижелері бойынша есептерді қарау кезеңі қамтылмайды)
	Зерттеу жүргізудің мерзімі: 8 айдан аспайды. 
Аралық есепті ұсыну мерзімі: шартқа қол қойылған күннен бастап 4 айдан кешіктірмей.

	4. Зерттеу нәтижелері бойынша есептерге қойылатын талаптар
	Аралық және қорытынды есептер қазақ және орыс тілдерінде Word және PDF электрондық форматында, сондай-ақ қолайлы болса мәліметтер қатарын және жүргізілген есептеулерді көрсету үшін .xls (Excel форматы) форматында және қағаз тасымалдағышта ұсынылады. 
Қорытынды есепте мыналар:
1) зерттеу мақсаты, сондай-ақ зерттеу нәтижелері бойынша қысқаша тұжырымдар көрсетілген аннотация;
2) ғылыми зерттеулерге шолу жасауды, басқа мемлекеттердің орталық банктерінің практикаларын талдауды (бенчмарк) қоса алғанда, бірақ шектемей, зерттеу әдіснамасын сипаттау, жорамалдар мен шектеулерді қоса алғанда, зерттеуде қолданылатын әдістер мен тәсілдерді негіздеу және сипаттау;
3) алғашқы (бастапқы) ақпаратты жинау әдістерін, оның көздерін, деректерді өңдеу тәсілдерін, сондай-ақ олардың дұрыстығы мен жаңғыртылуын қамтамасыз етуді қоса алғанда, пайдаланылған деректердің сипаттамасы;
4) зерттеу нәтижелерінің сандық және сапалық сипаттамаларын сипаттау, қорытындылар мен ұсыныстар, оның ішінде:
– зерттеу барысында алынған сандық деректерді ұсыну;
– Қазақстанның банк секторындағы табыстылыққа қатысты анықталған мәселелер мен тенденцияларды сипаттау;
– банк табыстылығын қалыптастыруға әсер ететін факторларды бағалау;
– алынған нәтижелерді түсіндіре отырып, зерттеу гипотезасын растау немесе теріске шығару.

	5. Жасанды интеллект құралдарын пайдалану шарттары
	Жасанды интеллект (ЖИ) құралдары өтінімдерді қалыптастыру, зерттеулер жүргізу және нәтижелерді жариялау кезінде тек қана академиялық нормалар, ғылыми адалдық қағидаттар, ғылыми дұрыстығын қатаң сақтау ескеріле отырып, пайдаланылуы мүмкін. Өтінім беруді, зерттеулер жүргізуді және нәтижелерді жариялауды қоса алғанда, барлық жағдайларда авторлар ЖИ генеративтік пайдалану туралы ақпаратты жария етуге міндетті: мәтіндерді жасау, деректер мен сауалнамаларды генерациялау, идеяларды тұжырымдау, деректерді, карталарды, бастапқы кодты, графиктерді талдау, әдебиетті талдау және егер бұл дәлелдеуге әсер етсе, шолуларды синтездеу. Генеративтік ЖИ көмегімен жасалғандарды қоса алғанда, барлық қорытындылар мен нәтижелер толығымен жаңғыртылуға тиіс. ЖИ-ді пайдалануды жария ету өтінім беру, зерттеу жүргізу және оның нәтижелерін жариялау кезінде құжаттарда пайдаланылатын бекітулердің дұрыстығы үшін жауапкершіліктен босатпайды.
ЖИ техникалық пайдалану кезінде жария ету талап етілмейді: орфографияны, стильді, пунктуацияны түзету, деректерді талдау немесе синтездеусіз іздеу, библиографияны пішімдеу және жүргізу.

	6. Жауапты адамдардың байланыс деректері
	Жандос Ыбраев, email: zhandos.ybrayev@nationalbank.kz  
Сара Орумбаева, email: Sara.Orumbayeva@nationalbank.kz 

